
WHAT WAS THE ROLE OF TERMEZ AND CHAGANIYAN DURING THE REIGN

OF AMIR TEMUR ?

Khurramov Khamid
TerSU, Faculty of History, PhD student
Email: hamidxurramov800@gmail.com

Abstract. Emir Temur is known from history as a great commander, a just leader, and a world-famous religious
leader. According to many products of his later life, he turned the country into a prosperous and peaceful center,
established trade and commerce, and regulated monetary relations. He regulated the control of the mint in Termez.
In his work, it is mentioned that there was a customs post. At the same time, Sharafiddin Ali Yazdiy's work
"Zafarnoma" mentions the importance of Termez and Chaghaniyon. Also, in Termez, Sahibkiran met Sayyid
Baraka, one of the piri of Emir Temur, and received a large drum and flag, which were symbols of the kingdom.

Keywords: Emir Temur, Termez, Chaghaniyan, Sayyid Baraka, Zafarnama, Amu Darya, Kahlagha, Sharafiddin Ali
Yazdi, Nizamiddin Shami, Ghiyosiddin Ali, Muyiniddin Natanzi, Klaviho, Fasikh Khawafi.

AMIR TEMUR DAVRIDA TERMIZ VA CHAG‘ONIYON QANDAY O‘RIN
TUTGAN?

Xurramov Xamid Bobokul o‘g’li
TerDU, Tarix fakulteti tayanch doktoranti

Annotatsiya. Amir Temur tarixdan ma’lumkibuyuk sarkarda,adolatli rahbar,dunyoga mashhur din
peshvosi.Hayoti davrida ko‘plab qiyinchiliklarga qaramasdan,yurtni obod va so‘lim markazga aylantirib,savdo-
sotig ishlarini yo‘lga qo‘yibtanga pul munosabatlarini tartibga solgan.Termizda zarbxona
qurilganligi,Amudaryodan kechuv joyi bo‘lganligi bois,Klavixo asarida bojxona posti bo‘lganligi aytib o‘tiladi. Shu
o‘rinda Sharafiddin Ali Yazdiy “Zafarnoma”asarida Termiz va Chag‘oniyonning naqadar muhim ekanligi aytib
o‘tiladi.Shuningdek, Termizda Sohibqiron Amir Temur pirilaridan bo‘lmish Sayyid Baraka bilan uchrashib,saltanat
ramzlari bo‘lgan katta nog‘ora va bayroqgni qabul qilib olganligi haqida bir nechta adabiyotlarda qayd etilgan.

Kalit so‘zlar: Amir Temur, Termiz, Chag‘oniyon, Sayyid Baraka, Zafarnoma, Amudaryo, Qahlag‘a, Sharafiddin Ali
Yazdiy,Nizomiddin Shomiy,G‘iyosiddin Ali, Muyiniddin Natanziy, Klavixo, Fasix Xavofiy.

DOI: https://doi.org/10.47390/SPR1342V519Y2025N02

Kirish. Dunyo tarixida muhim rol o‘ynagan shaxslardan biri Sohibgiron Amir Temur
tarixi hagida ko‘plab asarlar yozilgan va bugungi kunda ham juda yaxshi o‘rganilib kelinmoqda.
Sohibgiron Amir Temur qilgan ishlari hozirgi kunimizda ham o‘z ahamiyatini yo‘qotmagan. Shu
baravarida har bir hududni har tomonlama rivojlanishiga turtki beradigan islohotlarni amalga
oshirgan. Bu ishlarni amalga oshirishda yonidagi vazirlar va ilm ahllari doimo yonida turib, o'z
maslahat va tavsiyalarini berishgan, shu jumladan pirlaridan bo‘lmish Sayyid Baraka bilan
uchrashuvi ham qiziq tarzda kechgan. Amir Temur va Amir Husayn o‘rtasida adovatlashib
yurgan paytda, Amir Husayn qo‘shin yig‘ib, qo‘shinning manglay qismi Termizga yetganida,
garshisida Amir Temur paydo bo‘ladi. Amir sohibgiron bahodirlarining qorasini ko‘rgandan
so‘ng, hatto o‘q otmaslaridan ilgari, uzoqdan tumtaragay qochib orqaga qaytishadi. Amir

14


mailto:hamidxurramov800@gmail.com
https://doi.org/10.47390/SPR1342V5I9Y2025N02

SCIENCEPROBLEMS.UZ-ljtimoiy-gumanitar fanlarning dolzarb muammolari Ne 9 (5)-2025

sohibgiron u yerdan Buyoga jo‘nadi lashkargoh qurdi. Amir Sayyid Baraka ikki muqaddas
shahar (Makka va Madina) vaqflaridan yig‘ilgan mablag‘ni olish uchun amir Husayn huzuriga
kelgan edi. Undan vagqflaridan yig‘ilgan molni berishini so‘raganida, amir Husayn buning katta
miqdordagi mablag’ bo‘lishini korib rad qildi. Shuningdek, u amir Sayyid Barakaga sayidlarga
munosib bo‘lgan darajada iltifot ko‘rsatmagan edi. U bunday muomala tufayli arazlab, ketishga
ijjozat so‘radi va ushbu manzilda Amir sohibgironga kelib qo‘shildi. Sayyid Baraka nog‘ora, tug’
va mamlakat yorlig‘ini Amir sohibgironga peshkash qilib, bor himmati bilan hazrati rasul va
Murtazo Ali alayhissalom ruhlaridan madad so‘rab, ezgu tilaklar tiladi. Amir sohibqgiron uning
nafasi va qadamini qutlug’ va saodatli bilib, ikki muqaddas shaharga qarashli butun vaqflarning
daxlsizligini e’tirof qilib, bulardan yig‘ilgan mablagni unga topshirdi. Shuningdek, u Sayyid
Barakaga izzat-hurmat Kko‘rsatishni shunchalik o‘rniga qo‘ydiki, butun olam ahli to
giyomatgacha buni naql qilajakdir. Amir sohibgiron u yerdan eson-omon ko‘ch qilib,
Chag‘oniyonga bordi[1;107-b.].

Bundan ko‘rishimiz mumkinki,Amir Temur va Sayyid Baraka o‘rtasidagi ilk uchrashuv
Termizda bo‘lgan. Yana bir ma’lumot shuki Sharafiddin Ali Yazdiy ham “Zafarnoma”sida Amir
Temur va Sayyid Baraka uchrashuvi Termizning Beva gishlog‘ida uchrashganligini keltirib
o‘tadi. Bunga quyidagi surat ishlangan.

1-rasm.

Ispan elchisi Rui Gonzales de Klavixo ham 0z asarida ba’zi ma’lumotlarni keltirib o‘tadi.
Daryoning narigi sohilida joylashgan Samarqand saltanatini o‘ziga bo‘ysundirgan Temurbek

Xuroson saltanatini ham zabt etmoq uchun daryoning berigi sohiliga yetib kelgan edi.
Amudaryo juda keng, o‘zani juda chuqur bo‘lgani uchun ko‘prik qurilmagan edi. Ko‘prik qurilsa
ham o‘ta gisqiga muddatda darhol buzib tashlanadi. Temurbek Kkishilari bilan Samargand
saltanatidan nariga yurib kelgach, ularga ko‘prik qurib, daryodan o‘tish va o‘tgan joyda
dushmanga qarshi jang qilishni buyurgan. Ko‘prik daryoning bir qirg‘og‘idan boshlanib, narigi
sohilga yetgani yo‘q. U anchagina masofaga davom etib, daryoning ot va chorva kechib o‘tishi
mumkin bo‘lgan joyida, suvda tugaydi. Bu yerda ko‘prik yo‘q. Mazkur azim daryoning narigi
yonidagi tekislikda Iskandar (Zulkarnayn) hind podshosi Por bilan jang qilib, uni mag‘lub etgan.

Elchilar azim daryo bo‘yiga kelgan payshanba kuniyoq, daryoning narigi qirg‘og‘iga o‘tib
oldilar. Usha kuni kechqurun Termid (Termiz) degan katta shaharga keldik. Shahar ilgari Kichik
Hindiston (Afg‘oniston)ga qarar edi. Temurbek zabt etganligi tufayli endilikda Samargand
saltanatiga qaraydi.

Yuqorida aytilganimizdek, mazkur daryodan Samarqand saltanati boshlanadi.
Samargand saltanatidagilarni Mo‘g‘ullar deb ataydilar. Ular muqim va muhofazakor kishilar
edi. Bu yurtga daryoning berigi tomonidan kelgan xalq turli xalglardandir, chunki ularning
hammasi bir-birlari bilan forscha gaplashadilar, berigi sohilda istiqomat qiluvchilarning tili
bilan fors tili keskin farq giladir. Samarqgandliklar qo‘llayotgan yozuvni berigi sohildagilar o‘qiy
olmaydilar va tushunmaydilar. Samarqandliklarning yozuvi mu'f ul yozuvi (?) deb ataladi.
Saltanatda mu’ful yozuvini o‘qiy oladigan va unda yoza oladigan bir necha mirzolarigina
mavjud. Samarqand saltanatida aholi tigiz joylashgan. Tuprog‘i serunum bo‘lib, hamma narsa
mo‘l-kollik edi.

Azim daryoda podshohning farmoyishiga binoan amal qiladigan udum bor: daryoning
bu sohilidan narigiga podshoh o‘rtagan ko‘prik orqali kechuvchi yoki u yerga tashuvchi har
ganday narsani yozuv orqali ro‘yxatdan o‘tkaziladi va darajada ro‘yxatga olinganlar taqdim
etiladi. Saltanatdagi barcha xazinalar, muhim xat-u hujjatlar, elchilarning yuborgan xatlari
shunday yo‘l bilan o‘tadi. Shu sababli, daryoning narigi sohilida qo‘shinning yurishi va
yurmasligi haqgida xat yozib, yozma dalil bilan tasdiqlanmaguncha, hech qanday yurish-harakat
gilish mumkin emas.

Qayiglarga podshoh tomonidan qorovullar tayinlangan bo‘lib, o‘tuvchilardan katta boj
olinadi. Daryo bo‘yiga bunday qorovullar guruhi qo‘yilganligining sababi bor. Samarqand
saltanati aholisini ko‘paytirish va martabasini oshirish maqsadida Temurbek o‘zi zabt etgan
barcha mamlakatlardan ko‘plab asirlarni olib kelgan. Qorovullar ana shu asirlarning oz
mamlakatlariga ko‘chib ketmasliklari uchun daryo bo‘yini qo‘riglab turar edilar. Podshohning
farmoyishi bilan ish ko‘rgan kishilar Eron va Xuroson erlarida uy-joysiz daydib yurgan yetim-
yesirlarni, qashshoq, beva-bechoralarni tutib olib Samarqandga keltirar va ularni bu yerda
joylashtirar edilar. Dala-dashtda sigir etaklab, ko‘ziga hech nima ko‘rinmay, o‘zini eshitmay
yurgan bechora kishini qo‘lga tushirib, oilasi bilan Samargandga jonatish podshohning
buyrug edi. Shunday qilib, Temurbek ko‘plab xalglarni bu yerga ko‘chirib kelgan, ularni
Samargandga joylashtirgan.

Shahar (ya’'ni Termiz) daryo bo‘yida joylashgan kattagina shahar ekan. Atrofi devor bilan
o‘ralmagan; bu yerda bog'-rog‘lar ko‘p, suv mo‘l edi. Shahar hagida men sizga faqat shuni
aytishim mumkinki, unga kirganimizdan so‘ng shu qadar ko‘p yo’l yurildiki, bizga ajratilgan
binoga yetib kelganimizda batamom holdan toyib qolgan edik. Butun yo‘l davomida har xil
narsalar bilan savdo qilinayotgan gavjum maydonlar va ko‘chalardan o‘tdik. Termizda

elchilarga katta izzat-ikrom ko‘rsatilipdi, hamma zarur narsalar bilan ta’minlanipdi, ular shohli
to‘ylar kiyidirishipdi.

Bu yerga podshoh tomonidan elchilar huzuriga yuborilgan yangi chopar keldi. U
elchilarni podshoh nomidan muborakbod etdi. Chopar elchilarning safari qanday
kechayotganini, yo‘lda o‘zlarini qanday his etayotganini, joylarda qay tarzda xizmat
ko‘rsatilayotganidan ogoh bo‘lmoq va elchilarning Samarqandga qachon yetib kelishlarini
bilmoq uchun yuborilganini ma’lum qildi. Chopar qaytib ketayotganida unga ham kimxob to‘n
kiygizishdi. Shuningdek, podshoh nomidan elchilar huzuriga yuborilgan birga ketayotgan
avvalgi choparga ham Florensiyada tikilgan kiyim sovg‘a qilindi. Elchilar bilan birga ketayotgan
Bobil (Misr) sultonining elchisi ham ular haqida shunikdek xabardor edi. Buni ham podshoh
bilib, uni ikkinchi chopar orqali yana mukofot qildi. Chunki podshoh yurtlarida gilinayotgan har
bir muomala, xizmat yuzasidan xabardor bo‘lib turardi va uni baholardi. Podshoga yuborilgan
elchilar haqida, ularning sayohati, yurish-turishi, kayfiyati, taomlar, sovg‘alar haqida doimo
so‘rab turar, bu vogealarning barchasiga baho berar va bundan faxrlanardi[2;142-144-b.].

Tadqiqot metodologiyasi. Mazkur maqolada Amir Temur davrida Termiz va
Chag‘oniyon haqida zamonaviy ilmiy tadqiqot metodlaridan kompleks tarzda foydalanilgan.
Jumladan, mavzuga doir ma’lumotlarni aniqlashda statistik tahlil, mavjud ma’lumotlardan
xolisona foydalanildi. Amir Temur davri tarixini ochib berishda asosiy manbalardan
foydalanilib, shu davr tarixini dolzarb mavzusini ochib berishga qaratildi.

Natijalar va muhokama. Termiz tarixini ochib berishda ko‘plab ma’lumotlar va
manbalar tahlil etildi. Amir Temur va Ilyosxo‘ja o‘rtasida tortishuv bo‘lganida ham Termizda
faoliyat ko‘rsatgan. Temur tuzuklarida bu haqida ma’lumot Kkeltiriladi. Jeta lashkari amirlari
ustidan zafar topgan, mening paydo bo‘lganim xabari keng tarqaldi. Shunda adl va insof bilan
ish bularsam va zolimlar qo‘lini mazlumlardan gisqartirsam va xarob bo‘lgan mamlakatni aholi
va jamiyat bilan obod etsam, bu viloyatning omon-rohatini ilgari mamlakatlarga oborsam, eski
saltanatimni qayta rojuya keltirib mahbub etsam, bu mamlakat aholisi farog‘at bilan mulk
obodligiga sodiq xizmat qiladilar, deb niyat gildim.

Va yana saltanatim kengashini munda topdimki, jamg‘argan xazinamni ulashturgaymen
va avval Qahlagaqal’asini ishg‘ol gilgaymen. Shu magsadla lashkarimga pul berib, tuzuk va
tartibga keltirdim. Jayhun qirg‘og‘iga etib, Termiz kechuvindan o‘tib, Qahlaga sariga qorovullar
yubordim. Va Jayhun suvi etagisida necha kun iqomat qilib, qorovullar xabariga muntazir
bo‘ldim.

Mening xabarim Ilyosxo‘jaga etib borgach, Bekchik Bahodirning birodari Ipmum
Bahodirni lashkar bilan mening ustimga hujum qilishga tayin etib yubordi. Va mening
gorovullarim go‘rfi bo‘lib, uyquda borganda, [pmum Bahodir ularni yengib, necha kishi ila kelib,
menga tunli hujum uyushtirmoqchi bo‘ldi. Va mening tushgan orolim shunday orol ediki, uning
uch tarafini suv edi va orol tashida bo‘lgan bir necha chodir Jeta lashkari torrojiga ketti. Va
odamlar kelib orolga kirdilar va men urushga tayyor bo‘lib, orol etagisida turdim. Ganimning
ko‘ziga ko‘rinmaganim sababli urushmoq kelmadilar.

Va men to o‘n kungacha turgan oroldan chiqib, suv qirg‘og‘ida bir oy muddat, toki ganim
ko‘rgach bizga gaytmaguncha Jeta lashkari qarshisida turdim. Undan so‘ng men suvdan o'tib,
ularning manziliga kundim va bir jamoani ularning keyinidan yubordim[3;20-b.].

Temuriylar davrida Termiz sayyidlari ham muhim o‘rin tutgan. Amir Temrning
Hindistonga yurishida elchi sifatida ham faoliyat ko‘rsatganini ko‘rib o‘tamiz. Chorshanba kuni

chochtgoh paytida Rabbon fazliyu Yazdon lutfi hamrohligida sulton Jahonpanohning iydgoh
darvozasi yaqinidagi Xojayi jahon havzi bo‘yidan ko‘chdi. Firuzobodga yetib kelgach, shu yerda
bir soat tavaqquf qildi. Bu go‘zal nazargoh mavzeni tomosha aylab, Firuzobod masjidida o‘ziga
yuborilgan hadsiz ne’matlar uchun Allohga shukronalar aytib, ikki rakat namoz o‘qidi.
Firuzobod darvozasidan tashqariga chiqgqanlarida Kuku shahri shihnasining noibi termizlik
xonzodalardan bo‘lmish Alouddin yetib keldi. U ilgari humoyun lashkargohdan Lihovar tarafiga
elchi sifatida borgan edi. U kelib arz qildiki, bu diyorning hokimi Bahodir Bahor boshini
bandalik chizig‘iga qo‘yib va belini xizmat kamari ila bog'lab, juma kuni jahonpanoh turgan
yerni o‘pish sharafiga Musharraf bo‘lmoqqa tayyor. Oliy hazrat bu yerdan ko‘chib, Vazirobod
yaqginida nuzul qilgan vaqtda, Bahodir Bahor tomonidan yuborilgan elchilar ikkita oq
to‘tiqushni ko‘tarib kelib qoldilar va arz qildilarki, bu to‘tilar Sulton Tug‘lugshoh tomonidan
golgan, uzoq muddat sultonlar majlislarida suhanvarlik qilib, gand yeb kelgan hamda jahon
kattalariyu olam sarvarlarining nazriga tushgan[4;153-154-b.].

Xulosalar. Temuriylar davrida yozilgan manbalardan olingan ma’lumotlar asosida ba’zi
bir xulosalarni keltirib o‘tishni kamina joiz deb topdi. Temuriylar davri mustaqil O‘zbekiston
tarixida juda yorqin iz qoldirgani bilan izohlanib, shu o‘rinda Termiz ham Amudaryo bo‘yidagi
katta shahar bo‘lib, ijtimoiy-iqtisodiy jihatdan juda rivojlangan, Termiz sayyidlari elchilik
aloqgalaridan tortib, urushlarda katta muvaffiqat qozonishda muhim rol o‘ynagan.Amir Temurni
Dashti Qipchoqga, Oltin O‘rdaga To‘xtamishxonga qilgan safarida Sayyid Baraka jangda
yengilayotgan lashkarga madad berish maqsadida yerdan bir sigim tuproq olib dushmanga
qarata sochib, dushman qochti deb ayganidan ruhlangan askarlar Toxtamish qo‘shinini tor-
mor etib, jangda g‘olib bo‘lishadi. Shu sababdan temuriylar davrida Termiz asosiy shahar, tanga
pul zarb ettiladigan joy bo‘lib xizmat qilgan.

